
inum, í samstarvi við 
Metropol, professionssyg­
eplejeuddannelsen í Keyp­
mannahavn, har teoretiski 
parturin verður tikin sum 
e-learning á netinum, og 
praktikkin er bæði í Føroyum 
og Danmark.

»Tað skal verða eitt ávíst 
skifti, so vitanin í dagliga 
arbeiðnum verður bjóðað av, 
og nýggj vitan og arbeiðs­
hættir fáa fótafestið, serliga 
tí okur eru so støðug«, sigur 
Gunnbjørg. Júst tí, taka hon 
og starvsfólkini øll ímóti les­
andi og avloysarum við opn­
um ørmum. Nýggja vitanin, 
hesi hava við sær, gagnar 
starvsfólkahópinum, eisini tí 
tey seta spurningar í mun til 
útinnanina av sjúkrarøktini. 
Tað hevur eisini við sær, at 
starvsfólk áhaldandi hava 
nýggjastu vitanina »... okur 
gera ogra til at fáa fólk at 
trívast«. 

60% av innleggingu­
num eru bráðfeingis 
Tilverugrundarlagið undir 
Suðuroyar Sjúkrahúsi er at 
taka sær av bráðfeingis virk­
semi fyri oynna og at bjóða 
fram serlæknatænastu til 
alt landið innan sergreinar, 
sum eru umboðaðar á 
sjúkrahúsinum. Umframt 
hetta, er nakað av reha­
biliteringsvirksemi knýtt 
at sjúkrahúsinum. Í stór­
an mun avspegla sjúkr­

arøktaruppgávurnar á 
sjúkrahúsinum, bæði á 
songjardeildini og í ambula­
toriunum, hesi viðurskifti. 
Suðuroyar Sjúkrahús hev­
ur ikki allar funktiónir, t. d. 
barnasjúkrarøkt og psyki­
atriska sjúkrarøkt. Hesir 
sjúklingar mugu sendast á 
Landssjúkrahúsið, ið er betri 
skikkað at viðgera tey. Kort­
ini ber ikki altíð til at flyta 
sjúklingarnar norður um 
fjørð. Orsøkirnar kunnu vera 
eitt nú ynski hjá sjúklingi­
num, sjúkusøgan, og stund­
um veðurlíkindini. 

Eisini tá mugu starvs­
fólk á Suðuroyar Sjúkra­
húsi verða fús og ílatin til 
at viðgera og røkta sjúkling­
arnar, ofta í samstarvi við 
serdeildirnar á Landssjúkra­
húsinum. Innan psykiatrisku 
viðgerðina er hetta tó broytt, 
síðan Eiðisgarður kom. Har 
kunnu psykiatriskir sjúkl­
ingar verða, um ikki ber til 
at verða heima. Enn betri 
gjørdust korini í so máta, tá 
økispsykiatriin varð sett á 
stovn í 2016. 

Avgjørt varð at flyta all­
ar føðingar norður á Lands­
sjúkrarhúsið í 2016. Tað var 
eftir læknafakligum tilmæli, 
at allar barnakonur nú fara 
til Havnar at eiga, har barna­
lækni og kvinnulækni eru til 
taks. Tí verður viðmælt øll­
um barnakonum í landinum 
at fara til Havnar at eiga børn 

síni. Alt kann tó ikki skipast 
so neyvt, og um ein nýggjur 
suðuroyingur kemur í úrtíð, 
er ein føðistova á Suður­
oyar Sjúkrahúsi klár, har 
ljósmøður, narkosusjúkra­
røktarfrøðingur og skurð­
læknar altíð eru á vakt.

Sjúkrahúsið er trygdin á 
oynni. Hetta er fyrsta stað 
øll koma, tá heilsan bilar av 
einhvørjari orsøk. Her fáa 
tey hjálp og 60% av øllum 
innleggingunum eru bráð­
feingis. Nú øll sjúkhúsini 
verða rikin sum ein eind, 

væntar Gunnbjørg, at hesi 
tøl fara at broytast:

»Okur kunna vænta, at 
skipaði parturin av inn­
leggingunum veksur, tí okur 
hava kapasitet í mun til ser­
vitan«, sigur Gunnbjørg. 

Starvsfólkini 
taka ábyrgd
Eitt sum eyðkennir starvs­
fólkini á Suðuroyar Sjúkra­
húsi er, at tey taka ábyrgd! 
Tey stuðla hvørjum øðrum, 
skifta vaktir sínamillum, eru 
smidlig og fáa alt at ganga 
upp. Tvørfakliga samstarvið 
riggar væl eisini. Umframt 
læknarnar í føstum starvi, 
eru her altíð skiftandi hjálp­
arlæknar. Hesir virka í tøtt­
um samstarvi við sjúkra­
røktina. Á hendan hátt hava 
vit eitt arbeiðspláss við góð­
um arbeiðsumhvørvi, sigur 
Gunnbjørg. 

Á Suðuroyar Sjúkrahúsi 
arbeiða 22 sjúkrarøktarfrøð­
ingar á deildini - teir flestu 
niðursetta tíð. Sjey sjúkra­
røktarfrøðingar arbeiða á 
skurðgongini. Fimm skurð­
sjúkrarøktarfrøðingar og 
tveir narkosusjúkrarøktar­
frøðingar. Starvsfólkabólk­
urin er settur, so tey akkurát 
megna at fevna um allar 
funktiónir á deildini.

Ein avbjóðing er, tá frá­
vera er t.d. vegna sjúku ella 
barnsburð. Sjúkrarøktar­
frøðingar, sum koma at 
avloysa fara ofta úr øðrum 
størvum og tískil gerst 
tørvurin størri onkra aðra­
staðni. Størsta avbjóðingin 
er at fáa narkosusjúkrarøkt­
arfrøðingar, ið altíð skulu 
verða á vakt, so skurð­
viðgerðir kunnu gerast. Sum 
er, eru størvini sett, so tað 
akkurát er forsvarligt í mun 

til økini og trygdina. Støðan 
er tí viðbrekin, um onkur 
hevur forfall. Allur bati 
bøtir, og sjúkrahúsið hevur 
sent sjúkrarøktarfrøðingin, 
Anniku Sørensen, til Vejle 
at útbúgva seg til narkosu­
sjúkrarøktarfrøðing. Hetta 
broytir tó ikki støðuna her og 
nú. Serliga tí, at tá hendan er 
útbúgvin í 2020, er ein onnur 
nær pensiónsaldrinum. Sein­
asta árið er heilar tvær ferðir 
søkt eftir narkosusjúkra­
røktarfrøðingi til fánýtis. 
Eingin umsøkjari var.

Tað kann vera ein av­
bjóðing at fáa sjúkrarøkt­
arfrøðingar settar. Orsøkin 
er sannlíkt, at vit eru so 
avbyrgd í mun til restina 
av landinum. Vit rúma og 
kýta okkum altíð, so lesandi 
og avloysarar trívast. Vit 
ynskja eisini, at tey síggja 
og uppliva, hvussu gott tað 
er at arbeiða á Suðuroyar 
Sjúkrahúsi. Relatiónir, dygd 
og smidlig starvsfólk eyð­
kenna Føroya einasta útjað­
arasjúkrahús. Eisini hava vit 
tøkan bústað til teirra, tá tey 
koma higar. Ein er í føstum 
starvi hjá okkum, sum byrj­
aði her sum lesandi, og hann 
er ikki suðuroyingur. Tankin 
er, at um tey síggja, hvussu 
fakliga áhugavert arbeiðið 
er, hvussu væl vit trívast, og 
hvussu góðir karmarnir eru, 
so gerst tað ein brellbiti, og 
tey ynskja at vera her suðuri.

Felagsleistur fyri 
sjúkrahúsverkið
Gunnbjørg heldur, at tað nú 
merkist, at sjúkrahúsverkið 
er undir einum leisti. Fleri til­
boð um felags skeið eru eitt 
dømi um hetta. 

Um Gunnbjørg

Fødd í Havn 1974
Flutti 3 ára gomul suður, har hon gekk í 
skúla og seinni tók HF
Gift við Jón Guttesen, trý børn: Lív, Bára 
og Róar 

Útbúgvingar:
Sjúkrarøktarføðingur í Odense 1995-
1999
Onkologisk útbúgving 2006
Bachelor í sjúkrarøktarfrøði, 
Fróðskaparsetur Føroya, 2009
Í holt við útbúgving sum master í 
heilsuvísund á Fróðskaparsetri Føroya

Starvsleið:
Århus Kommunehospital, Onkologisk 
deild
Skejby Hospital, Lungakirurgisk deild
Suðuroyar Sjúkrahús 2003, 
seingjardeild
Suðuroyar Sjúkrahús, Varastjóri í 2017

FØROYA EINASTA ÚTJAÐARASJÚKRAHÚS
– At arbeiða á einum lítlum sjúkrahúsi krevur, at starvsfólkini hava nýggjastu og hollastu vitanina á sínum øki, og at samstarvið millum allar fakbólkar er tætt. 
Fakbólkarnir samstarva dag og nátt, eru smidlig og øll kennast. Tað skapar eitt gott arbeiðsumhvørvi

»Tað góða við at koma á Suðuroyar Sjúkrahús er, at fólk eru fús at hjálpa einum, eins og tað altíð ber til spyrja – um alt. Starvsfólkini eru støðug, einkult hava arbeitt her millum 20-30 ár, vitanin og roynd
irnar á staðnum akkumulera. Tað skapar eitt stórt vitunargrundarlag, og tað er SO avgerandi hjá nýggjum starvsfólkum at hava góð fólk rundan um seg«, sigur Gunnbjørg

framhald á næstu síðu

Gunnbjørg Guttesen, sjúkrarøktarfrøðing
ur, og varastjóri á Suðuroyar Sjúkrahúsi


